
 3. Izki Traila ingurumen-aberastasun handiena duten Arabako bidezidor eta gailurretatik igaroko da 

• Lurraldeko mendi-lasterketen egutegiaren barruan dagoen arren, egun horretan sortzen den gertuko giroa da probaren ezaugarri nagusia   

• www.kronoak.com webgunean eman behar da izena eta epea irailaren 1ean amaituko da

Vitoria-Gasteiz, 2024ko uztailak 29.- Iraila kirola egiteko eta naturaz gozatzeko hilabete aproposa da. Larunbatean, hilak 7, Izki Traila itzuliko da, Karrantan–Oskarbi elkarteak eta Vital Fundazioak antolatuta, Arabako Foru Aldundiaren eta Arraia-Maeztuko Udalaren laguntzarekin. Izkiko Parke Naturaletik du ibilbidea, 21 km guztira, inguru horretako bidezidor eta gailur esanguratsuenetan barrena, ingurumen-aberastasun handikoak. Ibilbidea San Kristobal haitzaren oinean hasiko da eta Izki mendilerroko paraje ederretatik igaroko da, Arabako hego-ekialdean, Arraia Maeztu inguruan amaitzeko. Izki Traila Arabako mendi-lasterketen egutegian txertatuta dago, nahiz eta bere giro “erabat familiakoak eta hurbilak proba berezi bihurtzen duen”, antolakuntzak nabarmendu duenez. Izena emateak irailaren 1era arte egin daitezke, Kronoak.com webgunearen bidez. Prezioa 25 €-koa da eta parte hartzaileen gehieneko kopurua 200 korrikalarikoa da.

Apilaiz eta inguruko kokalekurik erakargarrienak eta ezagunenak erakusteko diseinatu da ibilbidea. Ibilbidearen % 90 mendiko bidezidorretatik doa eta 3 tontorretara igo behar da (San Kristobal, San Justi eta Ipurtika). Lasterketa ezin hobea da bai lasterkari aurreratuenentzat, bai publiko orokorrarentzat. 

Ingurumen-aberastasun handi duten guneetatik doa ibilbidea
Hirugarren edizio honen irteera 9:00etan izango da, Apilaizetik. Ondoren, pistatik Izkira joango da proba, Arregi piezatik, eta lehenengo gailurrera igoko da, Ipurtikara, balio handiko pagadietan barrena; presatik jaitsiko da, eta, berriro gorantz, oraingoan, gaztainondoen eremutik (hazi-banku bat aurki daiteke gune horretan) Apilaizko haitzetara igoko da, eskalada maite dutenen paradisura. Handik, bigarren tontorrerako igoerari, San Kristobalekoari, egingo zaio aurre, eta jaitsiera Postariaren Bidezidor ezagunetik egingo da. Oso azkarra den eta parke naturalaren panoramika ikusgarria duen lautada egin ondoren, lasterketaren azken gailurrera iritsiko gara, San Justira. Apilaizerako itzuliak Txarabitana bidezidorretik zeharkatuko du mendi-mazela, Hagako Iturritik pagadien azken zatiari aurre egin eta Gerardo Lopez de Guereñu plazako helmugara iristeko. 

Parte-hartzaileekin datozenek bisita gidatua egin dezakete probak irauten duen bitartean. Gainera, lasterketa Atauri Art antzerki jaialdiarekin batera egingo da, kirola eta kultura uztartzeko aukera ezin hobea.

Izki Trailen helburuen artean ingurunea eta haren ekosistema balioestea dago. Horretarako, ibilbidea kontu handiz diseinatu da, eta antolaketan neurri bereziak hartu dira: hornidura- eta kontrol-gune bakoitzean zaborrontziak egongo dira 25 m-ko eta 50 m-ko distantziara, eta parte-hartzaileek nahitaez erabili beharko dituzte; ingurumen-epaileak egongo dira ibilbide osoan zehar, eta kontrolatzeko eta aholkuak emateko30 boluntario ere bai. Arau hori betetzen ez duten korrikalariak probatik kanpo geratuko dira. 

